
peccandi confuctudine occalefcat , & inftar car¬
nis cauterio uilas fenfus omnis ftupore op¬
primatur.

CAPUT VI.
De juris naturalis partibus atque ufu.

CCXI . Poftquam imputationis & confcien-
tiae do &rinam fatis profecuti fumus ^ proxi¬
mum eft , ut de variis , quibus Jus naturas
conftat partibus , deque ejusdem praeftabilita-
te atque ufu videamus . Nova hic nimirum
fe offert juris fignificatio , qua ; cum obligatio¬
num & legum complexum feu fyftema , tum
ipfam aequi bonique artem defignat . Atque
haec ars eft , quae quatenus fcientia cernitur &
asione , vocatur Jurisprudentia, nec inconcin¬
ne definitur : Habitus , obligationes , leges , & jura
demonjirandi , iisque accomodandifpecies obvenien¬
tes; quorum alterum ad theoriam , alterum
ad praxim pertinet.

CCXII. Itaque illa legum & obligationum
notitia , quas ab experientia tantum ufuque
hauritur , etfi fa&is lingularibus difceptandis
fufficiat , attamen Jurisperhia dicitur non Ju¬
risprudentia ; haec enim fine habitu demon-
ftrandi intelligi non poteft . Eam autem elfe
conftat demonftrationis naturam ^ ut certis &
indubitatis nitatur principiis , dein conclufio-
nes legitimo ducantur nexu , denique princi¬
piorum , ac conclufionum inter fe cohaerentia



I

» W » 59
difbn&e perfpiciatur . Atque ita manifeftum
eft , quodnam inter Jurisperitos , Jurisfcien-
tes , & Jurisprndentes fit difcrimen.

CCXill . Sed ex variis legum complexibus
totidem Jurisprudentiae genera delapfa funt.
Quum enim obligationes & leges omnesIpri-
mum in divinas & humanas , iterum divinae
in naturales & pofitivas , tertium humanae in
multas adhuc formas difpefcantur , etiam Ju¬
risprudentia alia divina eft ^ alia humana . Por¬
ro divina in naturalem & pofitivam , humana
vero in tot novas abit partes , quot diverfae

legum humanarum complexiones exiftunt.
Ex quo fatis explicari potefl , cur veteres Ju¬
risprudentiam in univerlum : Divinarum £S>
humanarum rerum notitiam , jufii atque injufti fcien•
tiam , defcripferint . L . to . § . 2 . D . deJ . &. J.

CCXIV . Ex his autem elucet Jurispruden¬
tiam naturalem , in toto fuo ambitu acceptam,
effe habitum obligationes , leges , &jura naturalia
dcmonjirandi , Usque applicandi obvenientes fpecies,
adeoque in omnibus verfari officiis , quae
Deo , fibi ^ ac aliis deberi folius rationis ufti

intelligi poteft . Quanquam enim nonnulli
tam ar&os fines conftituant noftrae difciplinae,
ut nihil juri naturae adverfari putent , quod
non ad alterius hominis tendat injuriam , hi
tamen mihi a veterum ratione difcedere ; at¬

que fine ulla fufficieate caufa fufpeftum hoc-
ce ftudium invifumque fecere videntur . ,

ccxv.

CCXV . Ecquis enim non iis fuccenfeat , qui

pium , honeftum , atque aequum omne a ju¬
re naturali dicuntur excludere . Nam , quod
ajunt , ifta quidem fe agnofcere officia , fed il¬
iorum traCtationem ad alias fpeCtare difcipli-
nas ; an non intelligunt , ita hoc noftrum ftu-
dium nobiliffima fua parte mutilari . Eft pro¬
fero verus Dei cultus omnium officiorum
fundamentum , de quo , qui in Jurispruden¬
tia naturali agere praetermittunt , nec do £tri-
nam de legum confliCtu penitus tradere , nec
quam vim habeat invocatio fummi numinis
ad firmandam fermonis veritatem exponere,
nec denique ipfam legem de non laedendis
aliis fufficienti fanCtione munire poffiint . Of¬
ficia erga nosmet ipfos quod attinet , illa fic
comparata funt , ut re ipfa ab officiis erga
alios homines non difcrepent , immo vero
haec ab illis maximam accipiant lucem . Tan¬
dem officia imperfecta ideo faltem hic per-
nofcenda funt, ' ut inde etiam officia perfeCta
eo facilius difcernantur.

CCXVI . Status , vi cujus plures ad commu¬
nem quemdam finem unitis viribus obtinen¬
dum tendere obligantur , Societar generarim di¬
citur ; haec vel ahjbluta eft , fi ex fola hominum
natura ad finem ultimum , id eft divinae glo¬
riae illuftrarionem , conjunCtorum pendeat , vel
hypothetica * fi ab accedente quodam confocia-
tionis fa£to fimul confequatur . Obligationes
& leges , quae ad hominem folitarium , aut in

fo-

focietate abfoluta confideratum refpiciunt
traduntur in Jurisprudentia mere naturali ac
fociali generatim , feu in jure naturae Ethico;

quae vero ad focietatem fpehant hypotheti¬
cam , eae in Jurisprudentia naturali Sociali
ftrihius accepta pertrahantur . Itaque pars
prior officia hominis vel fimpliciter , vel cum

aliqua adjunhione praeterquam fociali , pars
autem pofterior officia focii in arctiore fignifi-
catione , fcilicet hypothetica complebitur.

CCXVII. Quanquam vero fines , quorum
gratia homines conjunguntur , varii fine atque
multiplices , adeoque 8c plurimae focietatum
formae efle poffint , eae tamen quam maxime
innotefeunt , quae vel in fobole procreanda,
vel educanda , vel in operis pro rebus praeftan-
dis , vel in binis faltem ex hisce finibus obti*
nendis , vel denique in mutua defenlione fine
communi imperio efficienda occupantur.
Unde & focietates I . Connubialis , II. Parenta¬
lis , III. famularis feu herilis , IV . domeffica,
& V. anarchica funt ortae ; quarum omnium

obligationes , jura & leges jurisprudentia na¬
turalis focialis , eademque Oeconomica univerfa-
lis explanat.

CCXVIII . Ex ante recenfitis focietatibus

potiffimum major illa tandem coaluit , quae
vocatur Civitas , atque definitur : Ccetus homi¬
num fuijurisfuh eodem fummo imperio communis fe-
curitatis caufa colligatus. Quemadmodum vero
hoc pofito fafto nova quafi materies fubjeha

eft

eft obligationibus & legibus naturalibus hy¬
potheticis , ad quas nimirum cives , feu ii , qui
in iocietatem civilem convenerunt , actiones
fuas componant ; ita illarum legum com¬
plexus jurisprudentiam naturalem Politicam,
five Jus Civitatis univerfaie conftituit *

, quod
a Jure Civitatis particulari , & cujus vis popu¬
li proprio probe diftinguendum eft.

CCXIX . Atque his quidem partibus abfol-
vi jurisprudentia naturalis fociaiis poteft . Sunt
tamen nonnulli , qui Jus naturale civitatis in
publicum & privatum diipefcunt , publicum vo¬
cant ^ quod officia imperantium & fubdito-
rum , privatum , quod officia fubditorum
inter fe , declarat. Quae divifio etfi non
omni careat fundamento ; tamen naturalia ha¬
rum legum principia in fyftemate Juris civi¬
tatis ita inter fe cohaerent , ut duplicem eo¬
rum inftituere tra&ationem minime necefla-
rium videatur . Sane & qui in domeftica vi¬
vunt focietate, neque fi cum imperante , ne¬
que fi fecum invicem agant , mutuis & natu¬
ralibus carere officiis poffunt ; aft ideo nemi¬
ni adhuc venit in mentem , ut duas eatenus
legum naturalium oeconomicarum difciplinas
conftrueret.

CCXX . Fuere etiam qui ex nuda eccle¬
sia feu focietatis ad Deum eodem modo co¬
lendum initse notione , obligationes & leges
naturales ecclefiafficas deducere , & ita juris¬
prudentiam focialem nova parte augere vo-

luerunt : quum tamen quilibet homo natura¬
liter ^ & ante omnem introducam focietatem
cultum Dei pro viribus promovere teneatur;
atque eatenus horum officiorum expolitio ad
Jus mere naturale pertineat : facile patet , utnifi
plures enumerentur castus ecdefiaftici pro¬
prietates , & ita magis ejus determinetur fco-
pus , ex generali illa Ecclefiac idea , nullae
prorfus novae ac definitae obligationes eccle-
fiafficae intelligi poffint . Quod fi propior qui¬
dam exercendae pietatis norma libero aut
fummi Numinis , aut hominum arbitrio ftatu-
ta animo concipiatur , ea vero non erit na¬
turalis , fed folum politiva.

CCXXf . Jus mere naturale ad omnes ho¬
mines , quos nulla fpecialis tenet communio,
pertinere fiipra vidimus : quum Vero hi ipfi ho¬
mines vel ut finguli , vel ut fociata quae¬
dam multitudo confideraripoffint , etiam Juris¬
prudentia me re naturalis , cum leges atque obli¬
gationes fingulorum hominum , tum quoque
diverfarum focietatum in ftatu lociali univer-
fali inter fe viventium exponit . Praeter om¬
nes autem laudatas focietates praecipuae ac ma¬
ximae funt civitates , quae etiam gentes vo¬
cantur , & ideo illa jurisprudentiae naturalis
pars , quae in explicandis mutuis civitatum
officiis verfatur , Juris gentium nomine jam
pridem innotuit . Quo cognito fane , quibus
reliquae minores focietates nullius alterius im-

pe-

periofubjebas , juribus invicem utantur , de¬
finire fuerit facillimum.

CCXXII . Ne autem qui latiorem jurispru¬
dentias naturalis ambitum complexi fumus,
illam cum theologia naturali , ethica , oeco¬
nomica , aut politica confudiffe videamur ,
operas pretium eft , ut quidnam inter hasce
difciplinas fit difcrimen ^ odendamus . Ac
primo quidem ex theologia naturali dobrina
de Dei exidentia Sc proprietatibus hauritur ;
ad obligationes & leges naturales , quas cog¬
nitio contemplatioque auboris naturae lugge-
rit, partem jurisprudentiae naturalis condi¬
tuum . Quod fi malunt nonnulli etiam de
officiis adverfus Deum agere in theologia na¬
turali , eandem nobis non recufent libertatem,
ut nos illa ad jus naturae referamus . Utimur
alioquin veterum exemplo , quod non pauci
recentiores funt fecuti.

CCXXIII . Ethicam quod attinet , ea quidem
in univerfum integram morum dobrinam
complebitur , adeoque & jus naturale ; minus
late tamen in illam dobrinas moralis partem,
quae hominis in datu mere naturali confidera-
ti propria ed , accipi confuevit . Sed fabo
juris naturae , & reliquarum philofophias par¬
tium divortio , ethicas appellatione illa nobis
venit fcientia , quae in modos , praefidia , 8c
quafi artes inquirit , quibus ad ea facienda,
quae lege naturali praecepta funt , vel omitten¬
da , quae eadem funt prohibita , facilius perve¬

ni-

nitur . Et ita quid inter jurisprudentiam na¬
turalem & ethicam interiit , perfpicue intelli-
gi potefl.

CCXXIV . Ita quoque in oeconomica olim
non modo , quse in minoribus focietatibus
qua talibus bona eilent vel mala , fed etiam
qua ratione & via comparari ea bona , vel
evitari mala poflent , conjun &im explicarunt.
Ex quo vero jurisprudentia naturalis oecono¬
mica in feparatam redacta efl difciplinam , id
fupereft modo , ut oeconomica moralis in ar¬
tibus & prseiidiis verfecur , quorum ope legi¬
bus naturalibus oeconomicis eo promptius
obfequamur . Illi autem ftri£tiffimos oecono¬
miae ponunt limites , qui eandem res externas
acquirendi , & rite adminiftrandi fcientiam de¬
finiunt.

CCXXV . Tandem illud antehac politicae
tributum eft munus , ut cum jura & leges
civitatum , tum hasce confervandi , ac perfi¬
ciendi modos explanaret Quia tamen ex ju - v
ribus & legibus civitatum naturalibus jus
publicum univerfale , & jus naturale gentium
concinnatum eft , id tantum erat reliquum,
ut in politica ftri £tius accepta artes & praefidia,
quorum ope leges naturales civitatum imple¬
ri , ipfaque adeo focietas civilis confervari ac
perfici magis poffit ., docerentur . Et faneJCti,
quid civilibus fociis , quid gentibus inter fe
agere liceat, exponunt ; an autem , quod lici—

E tum

tum eft , certo civitatis flatui utile fit ac . pro¬
ficuum , a politicis expendendum eft.

CCXXVI . Longe autem facilius eft juris¬
prudentiam naturalem . dignofcere a jurispru¬
dentia divina pofitiva . Prior enim leges com¬
plectitur aeternas ac neceflarias , quaeque ex
ipfa Dei , rerumque conditarum effentia at¬
que natura folius rationis ufu intelligi poflunt;
contra poflerior in legibus verfatur extra na¬
turam , ut nobis cognita eft ^ petitis & eate-
nus fortuitis , feu voluntariis , quasque divina
primum audloritas , feu revelatio vel toti ge¬
neri humano , vel alicui faltem genti patefecit.

CCXXVII . Verum gravis adhuc illa eft
difceptatio : an & quaenam exiflant leges divi¬
nae pofitivae univerfales , quae nimirum lumi¬
ne rationis non innotefcant , & tamen omnes
obligent homines ; quandoquidem illarum
promulgatio , in veteri & novo teftamento,
illis , qui totum genus humanum repraefenta-
bant , fuerit fa£ta : quod quidem alii pluribus,
alii paucioribus exemplis adferere conati funt.

CCXXVIII . Contra alii ita ad objecta re-
fpondent exempla , ut vel leges univerfales
efle negent propter neceffariae promulgationis
defeftum , vel negent efle pofitivas , quod
fufficientem vim obligandi ex ipfa rerum na¬
tura haurire videantur . Cui quidem fenten-
tix , quod ad jus adamiticum , & noachicum
attinet , facile adftipulamur ; adduftae enim
propofitiones , nifi congenito hominum fenfu

con-

continentur , vel non funt obligatoriae , vel pe*
culiiri tantum senti a Deo fuerunt manifeflatae.

CCXX1X . Diverfa eft omnino legum evan-
gelicarum ratio . Praeterquam quod enim di-
vinusRedemptor natura leges fumma circum¬
fudit luce , praecepta quoque dedit de myfte-
riis ac facramentis , quae humanam utique fu-
perant rationem , haecque omnia per univer-
lum orbem praedicari diferte mandavit ; quo
cum ad aeternam beatitudinem confequendam
monftrsretur via , tum jura naturalia praemiis
ac poenis omnium maximis munirentur . Quin
igitur leges evangelicae juris pofitivi univer --
fahs nomen mereantur , nefis eflct dubitare.

CCXXX . Atque ex his abunde colligitur
immane quantum a vero aberrare illos , qui
juris naturae difciplinam vel jam conftitutis
civitatibus , vel latis evangelicis legibus , ina¬
nem atque fupervacaheam elfe arbitrantur.
Quum enim praecepta naturalia , a quibus
omnes actiones noftrae liberae aliquam accipero
debent normam , nulla pcenitus aetate tolli*
aut abrogari poffint : confequens eft , ut ilio¬
rum cognitionem ac ftudium neque oblittera¬
ri fas fit , neque ufum aliis novis fancitis exo-
lefcere unquam liceat. Sed nec is eft Evan-
gelii vel legum civilium fcopus , ut negotia
regant populorum , quod munus fibi vindicat
fcientia juris naturalis , quae cum variis theo¬
logicis quaeftionibus lucem feneratur , tum
maxime ceteris omnibus jurisprudentiae par -?

E 2 ti-

tibus adeo facem profert , ut ea deflituti , non
folidam expreflamque Juflitiae efRgiem tene¬
re , fed umbra tantum vanisque imaginibus
uti videantur.

CCXXXI . Sed non absre erit de hoc argu¬
mento differere paulo latius . Non equidem
inficiamur pauciores efle hodie homines , qui
vivant in flatu naturali , attamen populorum
Re£fcores primaeva adhuc utuntur libertate.
Itaque illorum obligationes & jura , quae fpe-
ciali quodam fa£to nondum fatis determinata
funt , ex jure , partim (impliciter naturali , par-
tim publico univerfali , omnino funt difcenda.
Certe jura civilia non imperantium , fed fubdi-
torum a£Hones moderantur ; facri autem co¬
dicis au£fcoritatem neque agnofcunt omnes^
nec qui agnofcunt , ignorare debent efle ali¬
quid juftum & injuftum ante omnem revela¬
tionem ; hanc vero non tam ad negotia hujus
vitae , quam ad alium longe pr & flantiffiraum
finem pertinere.

CCXXXII . Ita & omnes civiles focieta-
tes flatum naturalem inter fe tuentur , quum
tamen faepiffime invicem agere , & aliquando
incidere in controverfiam foleant , certa uti¬
que ed opus communi norma , ad quam hu¬
jusmodi negotia exigantur . Quod fubfidium,
quia nunquam |in jure civili , nec femper in
do&rina evangelica reperitur , illud tantummo¬
do reliqum e(t , ut ad leges naturales , quae
fub nomine juris gentium veniunt , veluc ad

univerfalem omnium populorum regulam re¬
curramus ; cujus ignoratio quo majores
peperit lsefiones & clades ? eo infignior eft ab
illius doQrina rite expolita utilitas.

CCXXXIII . Etli vero civitates publica ju¬
ra tam interna ^ quam externa aliquando libi
conftituant , ea tamen tantum funt particula¬
ria , atque adeo definiendis quibusvis fpecie-
bus obvenientibus minime fufficiunt . Sane
jus particulare univerfali tantum efi: fuperad-
ditum , quemadmodum igitur partes generi
fubje&ae non prius intelliguntur , quam di-
ftin&a ipfius generis notio habeatur ; ita &
omnia jura particularia ex principiisjuris uni-
verfalis neceflario declaranda funt . Quod porro
etiam in jure publico particulari , & in gen¬
tium arbitrario obfervare oportet ; ne fecus
in turpes ac perniciofos errores rapiamur.

CCXXXIV . Id vero exaffca juris naturalis
cognitio praeftat theologia pofitivae , ut non
modo fufficientis proemii vel pcenae naturalis
in mortali hac vita defe &us , & porro vitae
slicujus futurae imo & revelationis neceffitas
intelligatur , fed etiam ut mira Evangelii , cum
re&a ratione in do&rina morum confpiratio
plenifiime eluceat . Quod fi vero inter leges,
quas naturalis ratio fuggerit , & quae facris
continentur codicibus , aliqua fe offerat diver-
fitas , vel opinata quaedam appareat repug¬
nantia ; tum quidem folida juris naturae prin¬
cipia prefto efie oportet , nec enim aliter veri-

E 3 ta-

tatem perfpicuo intueri , nec , quae in contra¬
rium exiftunt , dubitationes explicare facile
licebit.

CCXXXV . Iis porro , qui in dirigendis
aliorum confcientiis , atque in do &rina , quam
vocant , cafuiftica , verfantur , nifi fcientia juris
naturalis probe fint imbuti , aquam faepius
haerere necetie eft . Quum enim fafta omnia
lingularia vel memoria difcere , vel intelligen-
tia praevidere nullus homo poffit $ quotiescun-
que nova caufa , confultatiove acciderit , ea
profefto ad principia legum univerialium exi¬
genda eft , ut inde demum , quid juftum fit,
quidve injuftum , certo colligatur . Sed & eo
fpe &at rationis lumen , ut , quae propter in¬
differentiam objeftivam aliter quidem deter¬
minari poterant , fi tamen determinata non
funt , juribus univerfalibus attemperentur.

CCXXXVI . Quanquam vero leges naturales
non ex au &oritate , fed ex fuis ac domefticis prin¬
cipiis derivandae funt , nihilominus plura fuppe-
ditant facrae litterae fecundaria argumenta , qui¬
bus aliquid jure naturali vel praeceptum , vel
prohibitum , vel etiam permitium etie argua¬
mus . Idem enim eft fapientiffimus rationis
ac revelationis Au &or , quem a femetipfo dif-
fentire , & leges eflentia immutabiles tollere
omnino repugnat . Ex quo triplex illa elicio
tur argumentandi ratio : ut I. nihil , quod in
facris litteris praecipitur , lege naturali prohibi¬
tum , II . nec vicifiim quod iis prohibetur,

hacce efle praeceptum poflk . III . Id vero,
quod in divinis Pandectis permiflum efle le¬
gimus , etiam jure naturali licitum efle opor¬
tebit , fi facer~textus , de plena , quaeque etiam
in foro interno obtineat , permiflione lodftiatur.
Secus autem foret , fi permiffio tantum eflet
minor plena , & non nifi pro foro externo im¬
punitatem tribueret.

CCXXXVII . Leges mere civiles omnes
funt particulares , igitur ad jus univerfale tan-
quam rivuli ad fontem fuum referendae funt.
Speciatim vero jus civile roma num magnam
partem collectum efl ex praeceptis naturali¬
bus ; quare qui ad horum normam loca vel
fupplet praetermifla , vel declarat ambigua , er¬
rare nullo pafto poteft . At multa quoque
occurrunt populi romani fcita , quae tantum
arbitraria funt , quaedam autem quae plane a
ratione abhorrent ; cuinam vero vel priora a
legibus neceflariis difeernere , vel pofteriora
corrigere fine jurisprudentia naturali licebit ?

CCXXXVIII . Inter juris civilis capita' illud
poflremum non efl , quod leges continet de
deli&is & eorum pcenis deferiptas , vulgo cri¬
minales . Qua in re inprimis maiefa &orum
veritas Sc magnitudo , tum quantitas imputa¬
tionis , & denique poenarum modus finesque
diligentiflime pernofeendi funt y quo Juftitiae
ultrici examuflim poflit fatisfieri. Quum
igitur harum materiarum principia tradantur
injuris naturalis difciplina : non obfcurum

E 4 efl,

eftj illius (ludium etiam in Jurisprudentia
criminali utramque facere paginam.

CCXXXIX . Jus eccleliaf licum partim ex
legibus divinis tam naturalibus , quam pohti-
vis ^ partim ex conflitutionibus humanis coa¬
luit . Ex quo conficitur , ut quas de ufu ju¬
risprudentiae naturalis cum in theologia , tum
in jure civili ante tradita funt j ea omnia etiam
in jure ecdefiaftico obtineant . Sed & id
maxime praeftat juris univerfalis fcientia , ut
limites inter ecclefiafticam pofeeffatem a Chri-
fto inftitutam , & civile imperium nullo ne¬
gotio (fatuantur . Illa enim non tam corpori,
quam animo , & fini , qui humanam excedit
intelligentiam , deflinata eft ; hoc vero ad fco-
pum fpe&at ratione fola cognitum , nec actio¬
nes mere internas moderatur , quapropter,
pofita licet revelatione , firmum tamen ac (labi¬
le permanfit . Ex quorum principiorum ne-
gleCtione , incredibile diCtu e (l , quanta malo-
num copia fit exorta.

CCXL . Ceteros legum ab hominibus con-
fcriptarum complexus (ileotiopraeterimus,fatis
enim ex diCtis intelligi par eft, cur in quovis re-
£te obeundo Jurisprudentiae munere , Juris na¬
turae (ludio carere nemo poffit. Illud adde¬
mus modo, hujus difciplinae adminiculo varios
quoque populorum mores , an cum ratione
confentiant

^ vel eidem repugnent , expendi
oportere . Quanquam enim magna (it mo-

/ rum , feu confuetudinis auftoritas , quae du¬
ci-

citur a vetuftate , nunquam tamen adeo vali¬
tura eft , ut naturalem evertat honeftatem feu
Juftitiam . Quare hujusmodi confuetudo non
inter agendi regulas ufu receptas , fed inter
vitia & corruptelas erit referenda,

CCXLI . Denique fi jus conftitutum non
quavis au&oritatis trutina , fed rationis ftatera
examinari opus eft , conftituendi quoque ju¬
ris ab illa fumma lege capiendum eft exor¬
dium , quae faeculis omnibus ante nata eft,
quam fcripta lex ulla , aut quam omnino ci¬
vitas fociata . Quaecunque enim fafta natu¬
ralem laedunt juftitiam , ea nullius legislato¬
ris juffu cohoneftari poflunt . Atque ex his
omnibus perfpicuum eft , ineffe quidem in
quavis Jurisprudentia parte fuam dignitatem,
ufumque , nullam tamen cum hacnoftra , fi
quis legum fontes & capita viderit , vel prin¬
cipiorum amplitudine , vel utilitatis ubertate
efle comparandam.

CCXLII . Quinam vero methodus traden¬
dis naturaspraeceptis fit accommodatior , adhuc
hodie difeeptatur inter doctos. Alii enim
fcholafticam , alii mathematicum efle praefe¬
rendam putant . Quum autem natura leges
iint veritates neceftarias , & fcientiam veri no¬
minis conftituant , in aperto eft methodum
mathematicam ad juris naturalis difciplinam
omnino pertinere . Sed etiam veteribus ea
probata eft docendi ratio , ut ja&is certis prin¬
cipiis conclufiones legitimo ratiocinandi nexu

depromantur . Illud tamen facile damus in
libris ufui difcentium & methodi parum .peri¬
torum deftinatis a fummo demonftrandi rigo¬
re fatius abftineri.

CAPUT VII.
De. ortu & progrejfu Jurisprudentia

naturalis.
CCXLIII . Legum naturalium cognitio ab

ipfis mundi incunabulis eft repetenda : fiqui-
dem cum adamo ortae funt communes ju-
fle honefteque vivendi notitiae.

CCXLIV . Qua ratione vero & a quibus
viris I . inter varias gentes exculta fuerit , tum
II. Philofophica methodo una cum Ethica
tra &ari , tandem vero III . in peculiarem redi¬
gi difciplinam cceperit , id nos docet hiftoria
juris naturalis.

CCXLV . Hanc quidem expenderunt plu-
res , fed a facris noftris tantum non omnes
alieni , qui porro propriae infervientes Se £fcae
extra rhombum vagantur , Sc fcommata in
Catholicos paffitn inlpergunt.

CCXLV * Prima vero hujus juris cordibus
noftris infcripti tradendi ratio a peculiari ip-
lius fupremi Numinis revelatione re&e arceffiri
poteft . Ecckfiafl . VlJ. v. i . feqq»

CCXLVI . Quae dein parentum traditionibus
per sethi pofteros usque ad noachum
conftanter tradu&a eft.

CCXLVII.

